
✍Нұрдос МАРАТҰЛЫ,
     «BALQASH ONIRI» ТӘУЕЛСІЗДІК КҮНІ ҚАР-

САҢЫНДА БАЛҚАШ ҚАЛАСЫНДА 
ЖАСТАРДЫҢ ЕҢБЕГІН, ІЗДЕНІСІН 
ЖӘНЕ ЕЛ ДАМУЫНА ҚОСҚАН 
ҮЛЕСІН ДӘРІПТЕЙТІН ДӘСТҮРЛІ 
ШАРА – ҚАЛА ӘКІМІНІҢ «ӨРКЕН» 
ЖАСТАР СЫЙЛЫҒЫН ТАБЫСТАУ 
РӘСІМІ ЖОҒАРЫ ДЕҢГЕЙДЕ 
ӨТТІ. БИЫЛ БҰЛ МАРАПАТ 16-
РЕТ ҰЙЫМДАСТЫРЫЛЫП, ЕЛ 
ЕРТЕҢІ САНАЛАТЫН ЖАЛЫНДЫ 
ЖАСТАРДЫҢ ЖЕТІСТІКТЕРІ ТАҒЫ 
БІР МӘРТЕ АЙҚЫНДАЛДЫ.

Салтанатты кешті Балқаш қа-
ласы әкімінің орынбасары Данияр 
Серіков ашып, жастарға жүрек-
жарды лебізін білдірді. Өз сөзінде 
Мемлекет басшысы Қасым-Жо-
март Тоқаевтың «Бүгінгі жастар 
– еліміздің ертеңі, ұлтымыздың 
болашағы» деген қанатты сөзін не-
гізге ала отырып, жастарды қолдау 
– мемлекеттік саясаттың басым 
бағыты екенін атап өтті. Бұдан кей-
ін жастарды марапаттады.

Алғаш болып «Мейірім» 
номинациясы табысталды. Бұл 
марапат жастар саясатына белсене 
араласып, салауатты өмір салтын 
насихаттауға үлес қосқан Ақмарал 
Жұмағазықызына бұйырды. «Қай-
сар» номинациясының жеңімпазы 
– жастар арасында қазақстандық 
патриотизмді дамытуға атсалысқан 
Аманжол Қайратұлы. Еңбекке 
баулып, адал қызметтің үлгісін 
көрсеткені үшін «Еңбек адамы» 
номинациясымен Әкім Мінәпас 
марапатталды. Ал, өз ісінің хас ше-
бері атанған Ерболат Нұрланұлы 
«Шебер» номинациясының иегері 
болды.

(Жалғасы 2-бетте)

«Өркен» – өрен
                 жастар үшін

ҚАЗАҚСТАН РЕСПУБЛИКАСЫ ТӘУЕЛСІЗДІК КҮНІ МЕРЕКЕСІ ҚАР-
САҢЫНДА БАЛҚАШ ҚАЛАСЫНДА ҚОСЫМША БІЛІМ БЕРУ ИННОВАЦИ-
ЯЛЫҚ ОРТАЛЫҒЫНЫҢ САЛТАНАТТЫ АШЫЛУЫ ӨТТІ. АШЫЛУ РӘСІМІНЕ 
БАЛҚАШ ҚАЛАСЫНЫҢ ӘКІМІ САПАР САТАЕВ ҚАТЫСЫП, МҰНДАЙ ИН-
НОВАЦИЯЛЫҚ ОРТАЛЫҚТЫҢ ШАҒЫН ҚАЛА ҮШІН МАҢЫЗДЫЛЫҒЫНА 
ЕРЕКШЕ ТОҚТАЛДЫ. ҚАЛА БАСШЫСЫ ӨЗ СӨЗІНДЕ БАЛАЛАРДЫҢ ЗАМА-
НАУИ БІЛІМ МЕН ТЕХНОЛОГИЯЛАРДЫ МЕҢГЕРУІ – ӨҢІРДІҢ БОЛАШАҒЫ-
НА САЛЫНҒАН ИНВЕСТИЦИЯ ЕКЕНІН АТАП ӨТІП, ҚОСЫМША БІЛІМ 
БЕРУ ҰЙЫМДАРЫНЫҢ ЖАСТАРДЫҢ ӘЛЕУЕТІН АШУДАҒЫ РӨЛІН ЖОҒА-
РЫ БАҒАЛАДЫ.

Мамандардың мәлімдеуінше, бүгінде Балқаш қаласында қосымша білім беретін 2 
ұйым жұмыс істейді. Барлығы 3629 оқушыны қамтиды. Бұл мектеп оқушыларының 
жалпы санының 33 пайызын ғана құрайды екен. Осыған байланысты балаларды қо-
сымша біліммен қамтуды арттыру мақсатында жаңа инновациялық орталықты ашу 
қажеттілігі туындаған көрінеді.

– Инновациялық орталықтың негізгі мақсаты – техникалық мамандықтарды наси-
хаттау, оқушыларды IT-технологиялармен кеңінен қамту және ерте кәсіби бағдар беру. 
Күрделі жөндеуден өткен ғимаратта балаларға ақпараттық-телекоммуникациялық 
технологиялар саласында заманауи әрі сұранысқа ие білім мен дағдыларды меңгеру-
ге барлық жағдай жасалған. Сонымен қатар, орталықта оқушылардың қабілеттерін 
анықтау, қолдау және дамыту, математикалық және ақпараттық сауаттылығын арттыру 
жолға қойылған. 

(Жалғасы 2-бетте)

✓ПРЕЗИДЕНТ ТАПСЫРМАСЫН ОРЫНДАЙ ОТЫРЫП...

 Инновациялық қосымша білім беру
 орталығы ашылды

✍Әділ БАЗАР,
     «BALQASH ONIRI»


